
 

Broj: KSI-09-34/25                                                             

Datum: 13.03.2025. godine 

 

 

Na osnovu člana 25. tačka g) Zakona o sprečavanju sukoba interesa u institucijama 

Brčko distrikta Bosne i Hercegovine (,,Službeni glasnik Brčko distrikta Bosne i Hercegovine“ 

broj: 04/21) i člana 25. stav (2) Poslovnika o radu Komisije za odlučivanje o sukobu interesa, 

postupajući po anonimnoj prijavi od 26.02.2025. godine, protiv nosioca javne funkcije S.K., 

člana Upravnog odbora „Zavoda za planiranje, projektovanje i razvoj Brčko distrikta BiH“, na 

116. sjednici održanoj dana 13.03.2025. godine, donosi 

 

 

ODLUKU 

Postupak za odlučivanje o sukobu interesa protiv nosioca javne funkcije, S.K., člana 

Upravnog odbora „Zavoda za planiranje, projektovanje i razvoj Brčko distrikta BiH, neće se 

pokrenuti, obzirom da iz dostavljenih podataka i dokumentacije ne proizilazi da je u postupanju 

nosioca javne funkcije došlo do povrede odredaba Zakona o sprečavanju sukoba interesa u 

institucijama Brčko distrikta Bosne i Hercegovine, odnosno postojanja sukoba interesa. 

Obrazloženje 

Dana 26.02.2025. godine Komisija za odlučivanje o sukobu interesa zaprimila je 

anonimnu prijavu broj: KSI-09-34/25, radi sumnje na povrede odredaba Zakona o sprečavanju 

sukoba interesa u institucijama Brčko distrikta Bosne i Hercegovine, odnosno postojanje 

sukoba interesa protiv S.K., člana Upravnog odbora „Zavoda za planiranje, projektovanje i 

razvoj Brčko distrikta BiH“, kao nosioca javne funkcije.  

U prijavi je navedeno da je S.K. stalni zaposlenik Kancelarije gradonačelnika Brčko 

distrikta BiH - Inspektorata, na radnom mjestu urbanističko-građevinski inspektor, te se smatra 

državnim službenikom, i da je imenovan za člana Upravnog odbora „Zavoda za planiranje, 

projektovanje i razvoj Brčko distrikta BiH“, te da se kao nosilac javne funkcije nalazi u sukobu 

interesa. 

          Naime, članom 2. tačka a) Zakona o sprečavanju sukoba interesa  u institucijama Brčko 

distrikta Bosne i Hercegovine propisano je da „sukob interesa“ postoji kada nosilac javne 

funkcije ima privatni interes koji utiče, može uticati ili se stvara utisak da utiče na obavljanje 

javne funkcije. Nadalje, tačkom b) istog člana propisano je da je „javna funkcija“ je funkcija 

izabranog ili imenovanog lica u organima i institucijama Distrikta, u pravnim licima koje 

osniva  Distrikt kao i u pravnim licima kojima je povjereno vršenje javnog ovlaštenja i lica 

koje je imenovano, odnosno na čiji izbor ili imenovanje saglasnost daje Skupština Brčko 



distrikta Bosne i Hercegovine (u daljnjem tekstu: Skupština), odnosno Vlada Brčko distrikta 

Bosne i Hercegovine (u daljnjem tekstu: Vlada), ukoliko drugim zakonom nije drugačije 

propisano. Dok je tačkom c) Zakona propisano da je ,,nosilac javne funkcije“ izabrano ili 

imenovano lice u organima i institucijama Distrikta, u pravnim licima koje osniva Distrikt kao 

i u pravnim licima kojima je povjereno vršenje javnih ovlaštenja i lice koje je imenovano, 

odnosno na čiji izbor i imenovanje saglasnost daje Skupština, odnosno Vlada, ukoliko drugim 

zakonom nije drugačije propisano. 

 

Uvidom u Registar javnih funkcija i nosilaca javnih funkcija, koje vodi Komisija, 

utvrđeno je da S.K. obavlja funkciju člana Upravnog odbora „Zavoda za planiranje, 

projektovanje i razvoj Brčko distrikta BiH“, na osnovu Odluke Skupštine Brčko distrikta BiH 

broj: 01-02-5643/23 od 20.09.2023. godine, te je obavezan postupati u skladu s odredbama 

Zakona o sprečavanju sukoba interesa u institucijama Brčko distrikta BiH. 

 

            Nadalje, član 2. tačka a) Zakona o državnoj službi u organima javne uprave Brčko 

distrikta Bosne i Hercegovine („Službeni glasnik Brčko distrikta Bosne i Hercegovine“, 

broj:17/22 - prečišćeni tekst) propisuje da je „Državni službenik“ lice koje obavlja poslove 

osnovnih djelatnosti iz nadležnosti javne uprave i drugih institucija Brčko distrikta BiH, kao 

što su: normativno-pravni poslovi, izvršavanje zakona i drugih propisa, odlučivanje u upravnom 

postupku, inspekcijski nadzor  i ostali stručni i administrativni poslovi organa javne uprave. 

Komisija je postupajući po navedenoj prijavi, prikupila i dodatne podatke te je u dopisu 

dostavljenom dana 11.03.2025. godine, od strane Odjeljenja za stručne i administrativne 

poslove - Pododjeljenja za ljudske resurse, priložen izvod iz Organizacionog plana Kancelarije 

gradonačelnika (prečišćeni tekst) broj: 02-000132/23 od 25.07.2023. godine za urbanističko-

građevinskog inspektora iz kojeg je vidljivo da isti vrši poslove kontrole koji mogu uticati ili 

se stvara utisak da mogu uticati na rad Zavoda za planiranje, projektovanje i razvoj Brčko 

distrikta BiH, međutim dopisom dostavljenim dana 13.03.2025. godine, od strane Kancelarije 

gradonačelnika - Inspektorata, broj: 05-000268/25, navodi se da uvidom u Lotus program Vlade 

Brčko distrikta, urbanističko-građevinski inspektor S.K., nije radio kontrole u Zavodu za 

planiranje, projektovanje i razvoj Brčko distrikta BiH, te time proizilazi da nosilac javne 

funkcije nije povrijedio odredbe Zakona, a kako je to navedeno u prijavi.  

             Imajući u vidu sve navedeno, kao i mišljenje Komisije iz koga jasno proizilazi da 

nosilac javne funkcije obavlja jednu javnu funkciju, a da je S.K. kao član Upravnog odbora 

„Zavoda za planiranje, projektovanje i razvoj Brčko distrikta BiH“ nosilac javne funkcije u 

smislu navedenog Zakona, dok je u skladu sa članom 2. tačka a) Zakona o državnoj službi u 

organima javne uprave Brčko distrikta Bosne i Hercegovine zaposlen na poziciji urbanističko-

građevinski inspektor, te se smatra državnim službenikom. Članom 11. stav (1) Zakona o 

sprečavanju sukoba interesa Brčko distrikta BiH propisano je da nosilac javne funkcije ne može 

učestvovati u procesu odlučivanja niti glasati po bilo kojem pitanju koje nosioca javne funkcije 

stavlja u sukob interesa što uključuje pitanja koja se direktno i indirektno tiču privatnog 

preduzeća u kojem taj nosilac javne funkcije ili s njim povezano lice ima finansijski i drugi 

interes, te bilo kojem drugom pitanju koje se direktno ili indirektno tiče povezanog lica, dok je 

stavom (2) istog člana propisano da nosilac javne funkcije ima obavezu prijaviti finansijski i 

drugi interes iz stava (1) ovog člana te neće preduzimati nikakve službene radnje koje su od 

uticaja na poslovanje privatnog preduzeća u kojem nosilac javne funkcije ili s njim povezano 

lice ima finansijski interes, kao ni radnje kojima nosilac funkcije ili s njim povezano lice 



ostvaruje finansijski interes, uključujući i radnje vezane za zapošljavanje, imenovanje ili 

postavljenje sa njim povezanog lica u organu odnosno instituciji u kojoj obavlja javnu funkciju. 

            Iz svega navedenog, a na osnovu prikupljenih podataka, dokumentacije, kao i uvidom 

u istu, utvrđeno je da S.K, kao nosilac javne funkcije, nije povrijedio odredbe Zakona o 

sprečavanju sukoba interesa u institucijama Brčko distrikta Bosne i Hercegovine, odnosno da 

ne postoji sukob interesa, jer nisu utvrđene okolnosti koje bi ukazivale na moguću povredu 

odredaba Zakona od strane nosioca javne funkcije, shodno saznanjima Komisije nije postupao 

suprotno datom mišljenju. 

           Primjenom odredaba Zakona o sprečavanju sukoba interesa u institucijama Brčko 

distrikta BiH, Komisije je donijela odluku kao u dispozitivu. 

 

Pouka o pravnom lijeku: 

Protiv ove Odluke nije dozvoljena žalba, ali se može pokrenuti upravni spor pred Osnovnim 

sudom Brčko distrikta Bosne i Hercegovine u roku od 30 dana od dana prijema ove Odluke.  

 

 

                     

                                                                                 Predsjednik 

                                                                                 Komisije za odlučivanje o sukobu interesa 

 

                                                                               __________________________________ 

                                                                                Admira Mujić, dipl. pravnik 

 

 

 

Dostaviti: 

- Anonimnom podnosiocu putem oglasne ploče  

- Evidenciji i 

- Arhivi. 

 

 

 


